
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যাকবেথের উপাখ্যান।



কি? কিন্তু তাহার বনিতা বুঝিতে পারিয়া ভর্ৎসনা করত কর্ণকুহরে কহিল ও কি? কি দেখিতেছ? উহা কিছুই নয়, সম্রাট দনকেনকে হত্যা করিবার সময় যেমন শূন্যোপরি দোলায়মান খড়্গ নিরীক্ষণ করিয়াছিল এক্ষণেও সেই রূপ দেখিল, ফলতঃ যাহা দৃষ্টিগোচর হইতেছিল তাহা মনের উদ্বেগে কল্পিত মাত্র। ম্যাকবেথ দয়িতার ঐ সকল কথা কিছুই শুনিল না, অনিমিষ নয়নে সেই দিকে দৃষ্টিপাত করিয়া ক্রমে বিহ্বল হইল পরে মুক্ত কণ্ঠে চীকার করিয়া উঠিল। তাহার ভার্য্যা ভীতি বিহ্বলতা প্রযুক্ত স্বামির বদন হইতে রহস্য বাক্য সকল অনর্গল উদীরিত দেখিয়া গুপ্ত বিষয় ব্যক্ত হইবার আশঙ্কায় উপস্থিত লোকদিগকে কহিল রাজার পূর্ব্বাবধি একটা মহৎ রোগ আছে মধ্যে২ তাহার প্রাদুর্ভাব হইয়া থাকে বোধ হয় ক্ষীণতা প্রযুক্ত হঠাৎ সে টা উপস্থিত হইল এক্ষণে শুশ্রূষা করিতে হইবে। ছল পূর্ব্বক এতাবৎ কহিয়া নিমন্ত্রিত লোকদিগকে বিদায় করিয়া দিল।

 পরন্তু ম্যাকবেথ উৎকলিকায় ব্যাকুল হইয়া রহিল। সমস্ত রাত্রি স্ত্রীপুরুষের নিদ্রা হইল না। এক বার তন্দ্রার আবির্ভাব হইয়াছিল তাহাতে কেবল ভয়ানক স্বপ্ন সন্দর্শন করিতে লাগিল। অনন্তর যখন সংবাদ পাইল বেনকোর পুত্র ফ্লিয়ান্স পলায়ন পরায়ণ হইয়া আত্মজীবন রক্ষা করিয়াছেন তখন তাহাদের পরিতাপের পরিসীমা রহিল না, কেননা তাহা হইতে রাজবংশের উৎপত্তি এবং আপনাদের সন্তানের সিংহাসন চ্যুতির সম্ভাবনা। তাহারা পতিপত্নীতে এই ভাবনায় অধীর হইয়া পড়িল, রাজ্য প্রাপ্ত হইয়াও কোন প্রকার সুখানুভব করিতে পারিল না। বিশেষতঃ ম্যাকবেথ আপনার অদৃষ্টে কি ঘটিবে এতদ্বিষয় বিদিত হইবার নিমিত্ত সাতিশয় উৎকণ্ঠিত হইল অতএব সেই ডাকিনীগণের সহিত সাক্ষাৎ করণাশয়ে তাহাদের অন্বেষণে বহির্ভূত হইল।

		 এই পাতা শেষ সম্পাদিত হয়েছে ১৭:২৭টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

